
Cael mynediad at  
wasanaethau cyhoeddus ar-lein 

Mae llawer o wasanaethau cyhoeddus ar gael ar-lein erbyn hyn 
ac maent yn hawdd eu defnyddio. Mae’n bosibl cael mynediad yn 
awr at filiau cyfleustodau, trwyddedau teledu ac amwynderau 
a ddarperir gan eich cyngor lleol a’r Llywodraeth ganolog o 
gyfforddusrwydd eich cartref.

*Gall cyfarwyddiadau amrywio yn ôl model eich dyfais. 

Beth fyddwch chi’n ei 
ddysgu?
1.	 Am rai o’r gwasanaethau 

y gallwch gael mynediad 
iddynt arlein

2.	 Sut i lywio’r tudalennau 
gwe

I gael mynediad at lawer o’r 
gwasanaethau cyhoeddus allweddol 
ar-lein, bydd angen i chi fynd i wefan 
y Llywodraeth – www.gov.uk. Gallwch 
naill ai glicio ar y ddolen honno neu 
ei theipio yn eich porwr gwe.

Ar ôl i chi gyrraedd y wefan, fe 
welwch dudalen crynodeb sy’n 
cynnwys y chwiliadau mwyaf 
poblogaidd ar y wefan a’r cyfle i 
sgrolio drwy ystod o wahanol bynciau 
a gwasanaethau. Ymhlith y prif 
bynciau mae budd-daliadau, treth 
car, pasbortau a phensiynau. Mae’r 
hafan hefyd yn cynnwys gwybodaeth 
sy’n gysylltiedig â’r Llywodraeth, 
gan gynnwys newyddion, ymchwil, 
polisïau a gweithgarwch adrannau.

Rhai o’r gwasanaethau y gallwch gael  
mynediad iddynt ar-lein

01

i’r dysgwr

Tasgau bob dydd In partnership with

http://www.gov.uk


Gallwch glicio ar unrhyw rai o’r
pynciau hyn a dewis o’r opsiynau sydd
ar gael, neu ddefnyddio’r offeryn
chwilio ar frig y dudalen i ddod o hyd
i’r hyn rydych chi’n chwilio amdano.

Gallwch gael mynediad hefyd i wefan
eich cyngor lleol drwy
gov.uk. Os nad ydych chi’n siŵr
pa gyngor yw eich un chi,
gallwch deipio ‘dod o hyd i
gyngor lleol/find local council’
yn y bar chwilio a dewis yr
opsiwn perthnasol. Ar ôl i chi
nodi eich cod post, bydd yn
dweud wrthych ym mha ardal
cyngor rydych chi’n byw, ac
efallai y bydd dolen
uniongyrchol i’r dudalen neu
wefan awgrymedig i fynd iddi.

Bydd gwefan eich cyngor lleol yn
eich galluogi i wneud pethau fel
talu eich treth gyngor, rhoi
gwybod am gasgliad biniau a
fethwyd, tyllau yn y ffyrdd neu
olau stryd diffygiol neu
adnewyddu llyfr llyfrgell.

Rhoi trefn ar gyfleustodau ar-lein

Yn y gorffennol byddwch wedi
derbyn cyfriflen bapur gan eich
cyflenwr cyfleustodau, er enghraifft
eich cyflenwr ynni, sy’n rhoi cyfeiriad
gwefan y cyflenwr a rhif eich cyfrif.
Gallwch ddefnyddio hyn i greu cyfrif
ar-lein os nad oes gennych un
eisoes. Gyda chyfrif ar-lein, gallwch
wirio eich cyfriflenni a thalu eich
biliau ar-lein. Bydd y rhan fwyaf
hefyd yn cynnig swyddogaeth
sgwrsio ar-lein sy’n eich galluogi i
siarad ag aelod o staff drwy neges
uniongyrchol yn hytrach na’u ffonio.

Cael mynediad at wasanaethau cyhoeddus ar-lein parhad

Dolenni i ddysgu pellach
I gael gwybodaeth am ddefnyddio 
eich gwasanaethau meddyg 
teulu a’r GIG ar-lein, mae taflenni 
ffeithiau ychwanegol ar y pynciau 
hyn ar gael yn:  bt.com/seniorskills

Gallwch chi naill ai glicio’r ddolen 
uchod neu deipio’r cyfeiriad gwe yn 
y bar chwilio ar eich porwr gwe.

